
Rangárþing ytra 
Suðurlandsvegur 1-3 
850 Hella 

Reykjavík, 8. júlí 2026 
V-2022-141/03.00 

Efni: Umsókn um framkvæmdaleyfi fyrir gerð búfjárræsis norðan Landvegamóta 

 

Landsvirkjun óskar eftir að sveitarstjórn Rangárþings ytra gefi út framkvæmdaleyfi til handa 
fyrirtækinu fyrir að setja upp búfjárræsi  norðan við Landvegamót. Framkvæmdin er hluti af 
vegabótum á þjóðvegi nr. 1 (Hringvegur) og þjóðvegi nr. 26, Landvegur, við Landvegamót tengt 
framkvæmdum við vindorkuverið Vaðölduver, samkvæmt 13. gr. skipulagslaga nr. 123/2010 og 6. gr. 
reglugerðar um framkvæmdaleyfi nr. 772/2012 . 

Markmið vegbóta á Landvegamótum er að tryggja öryggi vega, bæði fyrir almenna umferð sem og 
umferð tengda rekstri aflstöðva Landsvirkjunar og nýframkvæmdum fyrirtækisins á Þjórsár- og 
Tungnaársvæðinu, þar með talið Vaðölduvers. Landsvirkjun og Vegagerðin hafa komist að 
samkomulagi um framkvæmdir Landsvirkjunar á völdum veghlutum vegna ofangreindra flutninga. Í 
samkomulaginu staðfestir Vegagerðin að Landsvirkjun verði framkvæmdaraðili og Vegagerðin 
heimili framkvæmdir Landsvirkjunar enda er Vegagerðin að fullu upplýst um fyrirhugaðar 
framkvæmdir og náið samráð haft um hönnun og útfærslu nauðsynlegra vegabóta. Vegagerðin mun 
auk þess gefa út svokallað afnotaleyfi til framkvæmdanna. Landeigendur í Meiri-Tungu 3 eru að fullu 
meðvitaðir um fyrirhugaða framkvæmd. Framkvæmdin verður unnin í góðu samstarfi við 
langeigendur í Meiri-Tungu 3 og  og Vegagerðina. 

Landsvirkjun er sameignarfyrirtæki ríkissjóðs og Eignarhluta ehf., sbr. 1. gr. laga um Landsvirkjun nr. 
42/1983. Ríkissjóður á 99,9% eignarhlut í Landsvirkjun og Eignarhlutir ehf. 0,1%. 

Heimili Landsvirkjunar og varnarþing er í Reykjavík. Fyrirtækið er sjálfstæður lög- og skattaðili með 
sjálfstæðan fjárhag og reikningshald. 

 

1. Staðsetning 

Framkvæmdasvæði verksins er á Landvegi (26) rétt norðan Landvegamóta.. Þessi hluti Landvegar er 
hluti flutningsleiðar búnaðar Vaðölduvers sem fluttur er frá Þorlákshöfn til Vaðöldu í Rangárþingi ytra. 
Sú framkvæmd sem hér er sótt um leyfi fyrir felst í að koma fyrir búfjárræsi undir Landveg (26). 
Framkvæmdin er að öllu leyti innan  veghelgunarsvæðis Vegagerðarinnar. Fylgiskjal 1 sýnir 
staðsetningu og umfang fyrirhugaðrar framkvæmdar. 

 

2. Framkvæmdarlýsing 

Framkvæmdin felst í að koma fyrir svokölluðu búfjárræsi til að gera búfénaði beggja vegna Landvegar 
mögulegt að fara undir veginn að vild.  Um er að ræða hefðbundið vegræsi að þvermáli 2,4 m og 24 m 
langt.  Við framkvæmdina þarf að taka upp veginn og hækka hann um allt að 1 m yfir sjálfu ræsinu með 
aðlíðandi lengdarhalla sitt hvoru megin ræsisins.  Framkvæmdinni lýkur með klæðingu vegarins og 

frágangi vegfláa. Ef sækja þarf efni vegna framkvæmdarinnar verður það  fengið úr námum með gilt 
starfsleyfi. 

Gert er ráð fyrir að framkvæmdir geti hafist í fyrri hluta ágúst 2026 og að þeim verði lokið fyrir miðjan 
nóvember 2026. 

3. Skipulags- og leyfismál  

Umrædd framkvæmd er í samræmi við gildandi aðalskipulag Rangárþings ytra 2016-2028 og er ekki 
matsskyld  framkvæmd skv. viðauka I,  laga nr. 111/2021 um umhverfismat framkvæmda og áætlana. 
Eins og kom fram í inngangi þessar umsóknar þá er framkvæmdin öll innan veghelgunarsvæðis 
Vegagerðarinnar til samræmis við fyrrgreint samkomulag, sjá fylgisjal 2.  

 

Óski Rangárþing ytra frekari upplýsinga eða skýringa vinsamlega hafið samband við Sigurgeir Björn 
Geirsson, yfirverkefnisstjóra Vaðölduvers, sigurgeir@lv.is  

 

Virðingarfyllst, 

 
Sigurgeir Björn Geirsson 
Yfirverkefnisstjóri Vaðölduvers 
 

 

Fylgiskjöl 

1. Yfirlitsteikning af framkvæmd 

Landvegur 27.02.2026.

30 cm ræsi 3.5 m að lengd

30 cm ræsi 24 m að lengd 240 cm ræsi 24 m að lengd

100 m þannig að vatnshalli náist.

Gera rás og hreinsa upp úr skurð 

við VRS kerfið og BASE frá Selfossi

Við hönnun og mælingar á svæðinu er notast Ljósleiðari

Rafstrengur í jörð

